
Meuz diz neungz, maang ihz ka
klohz, khahz klamz saz. Phraeoz lan
ti simz pukz pukz raak ne, hnhz kaw
kaz. Hnhz kaw nam kam bawnz kaan
daehz, lam klohz ne wa klaez. Klohz
hnhz wa haakz hacz aamz.

Hnhz kaw leh caak klohz wiurz sapz
simz pukz pukz. Hnhz leh mok seu
kaalz pukz pukz.



Lan awlz crawsz kez, aatz baaiz.
Hnhz kaw leh seu kaalz simz pukz
pukz ne thukz ti kez. Pheu crawsz
truz kez plaehz titz ne rawhz pukz
pukz. Lan thaz naez kaw rawhz pukz
pukz, nam yaak lan leui. Paz crawsz
ne khahz seuk neum a naez kaw nam
bilz. Paz crawsz ne awlz tahz klohz,
cao seuk neum aez kuanz daehz.Lao
daz, “Sra! Seuk neum aez kuanz
ohz, an rawhz pukz pukz diz. Beuk
bilz kaw aapz aez tahz sra nahz
kuanz crawsz aatz ohz ne,” da.

Tahz klohz ne daz, “Nam caang lao
keuiz, beuk naeh trohz teur khyawt
kaw,” da. Mawn mawn tae, naeh
hnhz leun cih mok a. Hnhz kaw leh
paaiz watz thengz seu kaalz simz
pukz pukz. Crawsz diz kaw wa bilz.
Tahz klohz kaw leh crawsz cih yah
daehz. Samz nam theukz, yah hnhz
kaw penz, penz nam seuk neum
bawnz leui, yam.




Hnhz kaw plah baaiz, ihz maanyz
thengz kaw nam aez. Keun nyah kaw
wa kheumz, ihz kaw nam kai thatz
leui. Hnhz pumz lan, klaez penz pitz,
penz patz. Seutz sapz tuhz yol raas.

Lan plaez khun si kyaz, cao sapz aez
phawmz. Khun si kyaz maanyz hnhz,
“Anz mih tang hacz?” Hnhz kaw
daz, “Tang eu,” da.

Hnhz kaw caap sapz, samz lo keu
dialz seu plaakz. Hnhz kaw leh lur
ne sapz cih keu dialz yah daehz.
Kamz ni khun si kyaz cao hnhz khahz
leh truz phawmz. Hnhz kaw maanyz,
“Leh phawmz naehz hohz?” Khun si
kyaz daz, “Leh tawz phawmz raez
phawmz naehz kaw bawnz,”da.



Hnhz kaw leh truz tawz phawmz
sohz. Awlz daz keun nyah ne naeh
phawmz sohz rae, nam raw bawnz
kaai kha paanz.

Keur meh samz naeh phawmz maeo,
taan taan maanyz tikz tikz. Keun
nyah samz naeh phawmz sohz nam
yaak maanyz. Coh kaw nam yaak
maanyz.

Lets grow a Hbrary
O Bloom.



